
Ҳаёт тошлардан иборатдир. Сен у тошларга қоқилма. Балки 
уларни тўплаб, бир нарвон қур ва ўша нарвон орқали бахт сари 
кўтарил.

Боғланиш учун 
телефонлар:

78) 298-01-07
99) 696 67 60

2023 ЙИЛ УЧУН 2023 ЙИЛ УЧУН 
ОБУНА ДАВОМ ОБУНА ДАВОМ 
ЭТМОҚДАЭТМОҚДА

ОБУНА ОБУНА 
БАҲОСИ  БАҲОСИ  

140 МИНГ СЎМ140 МИНГ СЎМ

* Facebook ижтимоий 
тармоғи асосчиси бўлган, 
энг ёш миллиардер Марк 
Цукерберг дальтоник 
бўлиб, қизил ва яшил 
рангни ажрата олмай-
ди. Айнан шунинг учун 
Facebook кўк рангдадир.

* Россиялик милли-
ардер Роман Абрамович 
тасвирий санъат асарлари 
ва ҳайкалларни коллек-
ция қилишни яхши кўра-
ди. Унинг энг қимматли 
харидлари орасида Аль-
берто Жакометти, Фрэнсис 
Бэкон ва Лусиен Фрейд-
ларнинг асарлари мавжуд.

* Дунёдаги ягона спорт  
чи миллиардер деб аме-
рикалик гольф ўйинчиси 

Тайгер Вудс тан олинган. 
Аммо аналитиклар берган 
маълумотга кўра, у асо-
сий даромадини спорт-
дан эмас, балки, реклама 
акциялари орқали топ-
ган. Шунга қарамай, Вудс 
нуфузли PGA турнири-
да 77 маротаба ғалаба 
қозонган.

* Дунёнинг яна бир 
гўзал миллиардери деб 
бразилия лик супермо-
дель Жизель Бюндхен-
ни ҳисоблаш мумкин. У 
моделлик бизнесидан 
ташқари, ўзининг косме-
тик маркасига эга ҳамда 
реклама акцияларида 
фаол иштирок этади. 

МИЛЛИАРДЕРЛАР

(Давоми 4-бетда).

Ер юзидаги 
энг машҳур 
сув хусусида

Äунёнинг 
митти 
мўъжизаси

ТЎЙИМЛИ ВА 
ШИФОБАХШ

7-бет

8-бет

6-бет

Зухриддин Зухриддин УМУРЗАҚОВУМУРЗАҚОВ 
олган суратлар.олган суратлар.

Мазкур қарорда, 2023 йил 1 мартга қадар 
импорт қилинадиган, маҳаллий корхоналар 
томонидан ишлаб чиқариладиган ва тад-
биркорлик субъектлари томонидан яку-
ний истеъмолчиларга сотиладиган АИ-80 
русумли автобензин маҳсулоти учун, истис-
но тариқасида, акциз солиғини "ноль" став-
када қўллаш кўрсатиб ўтилди.
Шунингдек, 2023 йил 1 апрелга қадар 

Энергетика вазирлиги ҳузуридаги Нефть 
маҳсулотлари ва газдан фойдаланишни 
назорат қилиш инспекцияси ("Ўзнефтгазинс-
пекция") ҳамда Электр энергетикада назо-
рат инспекцияси ("Ўзэнергоинспекция") 
томонидан, истисно тариқасида, Прези-
дент ҳузуридаги Тадбиркорлик субъектла-
рининг ҳуқуқлари ва қонуний манфаатла-
рини ҳимоя қилиш бўйича вакил (бизнес 
Омбудсман) билан келишмасдан тадбир-
корлик субъектларини уларнинг молиявий-
иқтисодий фаолиятига аралашмаган ҳолда 
энергия ресурсларидан ноқонуний ва 
самарасиз фойдаланиш ҳолатлари бўйича 
текширишга рухсат берилди.

ИҚТИСОДИЁТ
Дунёнинг энг йирик фондларининг 

баъзи менежерлари 2023 йилда гло-
бал қимматли қоғозлар бозорида икки 
хонали фоиз ўсишини айтмоқда. Бу 
жорий йилда содир бўлган пасайишни 
қисман қоплайди. 

2023 ЙИЛДА ЖАҲОН 
ФОНД БОЗОРИ

Бу Bloomberg News агентлиги томони-
дан 134 та актив бошқарувчиси ўртасида 
ўтказилган сўров натижасида аниқланди. 
Жаҳон фонд бозорида ўсишни респон-
дентларнинг 71 фоизи кутмоқда, паса йиш 
– 19 фоиз, қолган 10 фоизи  ҳали қарор 
қилмаган.

2023 йилда MSCI All-Country World Index 
учун ўртача катта прогнози тахминан 10 
фоизни ташкил қилади ва улар инфляция-
нинг энг юқори чўққисига чиққани ва Fed 
ўз позициясини юмшатишини оптимизм 
учун сабаб сифатида кўрсатишмоқда.

АИ-80 РУСУМЛИ 
АВТОБЕНЗИН

Ўзбекистон Республикаси Президен-
ти "Куз-қиш мавсумида истеъмол-
чиларни автобензин маҳсулотлари 
билан узлуксиз таъминлаш ва уларнинг 
нархлари кескин ошишининг олдини 
олиш чора-тадбирлари тўғрисида"ги 
қарорни имзолади. 

Мақола ҳисобот 
кўринишида бўлиб, 
барча мамлакатлар-
да маошлар пасайи-

ши кузатилаётганига 
эътибор қаратган.
ХМТ мутахассис-

лари бу пасайишни 

инфляция, COVID-19 
п а н д еми я с и н ин г 
оқибатлари ва жаҳон 
иқтисодиё тинин г 
секинлашуви, жум-
ладан, Украинада-
ги уруш ва энергети-
ка инқирози билан 
изоҳламоқда. 
Ҳисоб-китобларга 

қараганда, глобал 
ўртача иш ҳақи реал 
кўринишда 0,9 фоиз-
га камайган. ХМТ 
2008 йилдан буён 
ушбу мавзу бўйича 
ҳисобот қилиб кела-
ди. Мазкур пасайиш 
шу давр ичида илк 
бор қайд этилмоқда.

Ўтган ҳафта Халқаро 
олимпия қўмитаси раи-
си Томас Бах россиялик 
ва беларуслик спортчи-
ларга ҳатто Украинада-

ги Россия уруши давом 
этса ҳам, Париж ўйинлари-
да қатнашиш имкониятини 
бермоқчи эканлигини айт-
ди.

АҚШ Миллий Олимпия ва Паралимпия қўмитаси 
раҳбари Сюзанна Лайонс ХОҚ раиси Томас Бахнинг 
россиялик ва беларуслик спортчиларни 2024 йилда 
Парижда бўлиб ўтадиган Олимпиа-
да ўйинларига байроқ ва ранглардан 
фойдаланмаслик ҳамда ўз давлат-
ларининг мадҳияларини айтмаслик 
шарти билан таклиф қилиш ғоясини 
қўллаб-қувватлади.

ОЛИМПИАДАДА 
ҚАТНАШИШ УЧУН... 

Европарламентдаги (ЕП) 
коррупция можароси муноса-
бати билан Бельгия ҳукумати 
тўрт нафар гумонланувчига 
айблов эълон қилди ва уларни 
ҳибсга олиш учун ордер бер-
ди. "Улар жиноий ташкилот-
да иштирок этиш, пул ювиш 
ва коррупцияда айбланмоқда", 
— дейилади прокуратуранинг 
Брюсселда тарқатилган баё-
нотида. 
Икки кун аввал Бельгия поли-

цияси Брюсселда жаҳон чемпи-
онати мезбони Қатар томонидан 
эҳтимолий коррупцияни тергов 
қилиш доирасида Кайли ва яна 
беш нафар гумонланувчини қўлга 
олди. Тинтувлар давомида ком-
пьютерлар, мобиль телефонлар ва 
600 минг евро мусодара қилинган.
Қўлга олинганидан кейин Ева 

Кайли Европарламент вице-прези-
денти сифатида "барча ваколатлар, 
мажбуриятлар ва топшириқларни 
бажаришдан" озод қилинди, 
деди Европарламент президенти 
Роберта Метсола матбуот котиби. 
Аввалроқ Ева Кайли аъзо бўлган 
Греция социалистик партияси 
ПАСОК унинг партиядан четлати-
лганини маълум қилганди.

ЕВРОПАРЛАМЕНТДАГИ 
КОРРУПЦИЯ ИШИ 
БЎЙИЧА АЙБЛОВ

Л е а с е П л а н 
лизинг пар-
ки дунёнинг 22 
мамлакатида 1,9 
миллионга яқин 
автомобилларни 
ўз ичига олади. 
Мутахассислар ўз 
автомобиллари-
нинг эксплуата-
ция харажатлари 
ва ижара нархла-
рини турли сег-
ментлар бўйича 
таққослаб кўрди.
К о м п а н и я 

маълу мотларига 
кўра, электромо-
биль анъанавий 
автомобиллардан 
қимматроқ бўли-
шига қарамай, 
техник хизмат 

кўрсатиш хара-
жатлари ва арзон 
ёнилғи туфайли 
унга хизмат кўр-
сатиш харажат-
лари бир неча 
баробар паст.
Ҳисоб-китоб-

ларга кўра, Евро-
панинг 22 давла-
тидан 19 тасида, 
жумладан, Буюк 
Британия, Фран-
ция, Германия 

ва Голландияда 
электромобиль ва 
автомобиль хара-
жатлари тенг ёки 
арзонроқ. Фақат 
Польша, Италия 
ва Чехияда элек-

тромобиль сези-
ларли даражада 
қимматроқ бўлиб 
чиқди.

ЕВРОПАДА ЭЛЕКТРОМОБИЛЛАРГА ХИЗМАТ 
КЎРСАТИШ НАРХИ АВТОМОБИЛЛАРНИКИ 

БИЛАН ТЕНГЛАШДИ
Жорий йилда ёқилғи нархининг 

кескин ошиши туфайли электро-
мобилга эгалик қилиш ва ундан 
фойдаланиш харажатлари бензин 
ёки дизелли автомобилники билан 
тенглашди, айрим ҳолларда эса 
пастроқ ҳам бўлди.

Агар бу ҳолат 
"компьютер+смартфон" 
комбинацияси асоси-
да, турли виртуал ўйин-
лар ўйнаш тарзида кеч-
са, зарар кўлами янада 
ортади. Қолаверса, бир 
жойда ўтирган ёки ётган 
ҳолатда узоқ вақт экран-
дан кўз узмаслик нафақат 
ортиқча вазн, балки, 
кўриш қобилияти заифла-
шишига ҳам сабаб бўлади.
Бундан ташқари, гад-

жетлардан меъёридан 

кўп фойдаланган киши-
лар одатда соғлом ва ўз 
вақтида овқатланиш тар-
тибига ҳам тўлиқ амал 
қилмайди. Бу ҳолат орга-
низмда бошқа қатор 
хавф ли касалликлар пай-
до бўлишига олиб келади.

СМАРТФОНЛАР СЕМИЗЛИКНИ 
КЕЛТИРИБ ЧИҚАРИШИ 

МУМКИН

Венесуэла олимлари ўтказган тадқиқотга кўра, 
смартфондан кунига 5 соатдан кўп фойдаланиш 
семириш хавфини 43 фоизга ошириши мумкин.

2022 йилнинг биринчи ярмида дунёда 
реал ойлик иш ҳақи кескин пасайгани 
айтилмоқда. Яқинда Халқаро меҳнат 
ташкилоти (ХМТ)  дунёда ўртача иш 
ҳақи бўйича таҳлилий мақоласини эълон 
қилди.

ДУНЁ БЎЙИЧА 
ЎРТАЧА ИШ ҲАҚИ 

КАМАЙГАН

Қўшиқларда куйланган, достон-
ларда битилган Чуст дўппила-
ри ҳатто Америка музейларига 
қўйилган. Чуст томонга йўлингиз 
тушса, барча эркакларни ушбу бош 
кийимида учратишингиз аниқ. 
Чуст аёлларининг бир мақоли 

бор: “Ҳунар бўлса қўлингда, нон 
топилар йўлингда”. Ҳа, бу гўша-
нинг қай бир хонадонига кирманг, 
ушбу мақол бежиз айтилмагани-
га гувоҳ бўласиз. Қандай соҳада 
ишлашларидан қатъи назар, барча-
си бу ҳунарни эгаллаган. Улар дўппи 
тикишдан чарчамайди. 
Дўппи асрлар давомида ота-

боболаримиз, опа-сингилларимиз 
кийиб келган бежирим ва ярашиқли 
миллий бош кийимидир. Газла-
ма қадимда дарахт пўстлоғидан 
қўлда, ке йинчалик толалардан ёғоч 
ва тўқув дастгоҳларда тўқилган. 
Оқартирилган, сидирға ёки гулли, 
ўнг томони тукли ва туксиз газлама-
лардан фойдаланилган ўтмишда. 
Банкдан 111 миллион субсидия 

олиб, “Чуст дўппилари” масъулияти  
чекланган жамиятини ташкил 
қилган чустлик ҳунарманд, “Шуҳрат” 
медали соҳибаси Нурхон Бойбо-
ева тиккан дўппилар харидоргир-

лиги билан ажралиб туради. У дўп-
пидўзлар сулоласининг 3-вакили. 
50 нафар аёлга уста-шогирд усу-
лида бу ҳунар сирларини ўргат-
ган. Ҳозирда шогирдларининг 30 
нафари ички бозорда ўз харидор-
ларига эга. Унинг айтишича бит-
та дўппи тайёр бўлиши учун 10 дан 
ортиқ жараёнлар амалга оширила-
ди. Қолаверса, инсондан сабр тоқат 
ва нозик дид талаб этилади. Чуст 
дўпписининг бироз қимматлиги 
унинг қўл иши ва ташқи кўриниши-
да бўлиб, ироқи, қалампир, тожик, 
Андижон, Марғилон каби юзга яқин 
нусхалари мавжуд. 

— Она мерос бу ҳунар менга. 
Ҳозирда қизларим ўқитувчи бўлиш-
сада моҳир дўппидўз бўлиб етиш-
ган — дейди Нурхон опа.. 
Дўппи тикиш учун чит астар 

сифатида керак бўлади. Чит дўп-
пининг рангига қараб олинади. 
Кўп тарқалган шакли тўрт бурча-
кли, бироз конуссимон бўлиб, бун-
дай шакл дўппи тайёрланиб битгач, 
буклашда алоҳида қулайлик яра-
тади. Дўппи тўрт қисмга бўлинади, 
унинг икки қарама - қарши қисми 
учбурчак ҳосил қилади, қолган икки 
қисми эса улар орасига букланиб 

қатланади. Шу ҳолда янги дўппи сал 
намланиб, босим тагига қўйилади, 
натижада у маълум бир шаклга 
киради. Дўппидаги асосий нақшлар 
атиргул новдаси бўлган. Атиргул тўқ 
қирмизи билан уйғунлашиб қора 
қизил рангдаги ипакда тикилган. 
Астари кўпроқ оқранг, оч яшил 
рангда бўлгани ҳолда уни тўлиқ 
тикишган. Ўзбекистоннинг кўп жой-
ларида русум бўлган Чуст дўп-
пи қора таглиги, қалампир нусха 
нақши ҳамда ёнларида устунчала-
ри борлиги билан ажралиб туради. 
Умуммиллий бош кийимга айлан-
ган. 
Халқимизда дўппи билан боғлиқ 

қадриятлар мавжуд. Қадимда дўп-
пини оёқ остига қўйиш, уни босиш, 
устидан хатлаб ўтиш беҳурматлик, 
беодоблик саналган. Уни эзғилаш, 
йиртиб парчалаш билан унинг эга-
сига зиён-заҳмат етказиш мумкин, 
деб ишонилган. Дўппи инсоннинг 
бошини ҳимояловчи, асровчи. 
Дўппида тасвири туширилган 

қалампир нусханинг замонавий 
мода оламида ҳам ўрни беқиёс. 
Бу нусхани жаҳонда турлича: “турк 
ловияси”, “ҳинд палма барги”, “форс 
сарви”, “турк бодринги”, “шарқ 
бодринги” ёхуд “ҳинд бодринги” 
ҳам деб юритилади. У қандай ном 
билан юритилмасин, унинг шакли 
бир-бирига ўхшаш. Шу боисдан ҳам 
турли халқларда ўзига хос маъно 
англатган ушбу рамзга эгалик маса-
ласи жумбоқ бўлиб қолмоқда.
Ўғил бола ҳаётида дўппи 

билан боғлиқ илк хотиралар хат-
на тўйи билан бошланади. Бўй 
етиб, уйланган куни яхши ниятлар 
билан атаб олинган куёвлик дўп-
писи, ота бўлгач, ўғил уйлаб ёки 
қиз чиқарганида кийилган қудалик 
дўппилари билан янада гўзалла-
шади. Умуман дўппи йигит киши 
ҳаётининг энг бахтли онларига хиз-
мат қилади.

Гулчеҳра ҲАКИМОВА,
Наманган.

Бу қўшиқни эшитган  инсоннинг қалбида ғурур ва ифтихор жўш 
уриши аниқ. Боиси, кўз олдимизда қадимий ва тарихий, ҳар бир ипаги 
сўзловчи миллий бош кийимимиз гавдаланади. Ўзбекистонда Чуст, 
Андижон, Тошкент, Самарқанд, Бухоро, Бойсун, Шаҳрисабз дўппила-
ри машҳур. Улар ичида кенг тарқалгани ва урф бўлгани Чуст дўппи-
сидир. 

МИЛЛИЙЛИК

Қиш. Совуқ ҳам роса 
забтига оляпти. Изғиринли 
кунларда муаммолар 
ҳам ортгандан ортяпти 
- газ, электр таъминоти-
даги узилишлар асабин-
гизни бузади. Бироқ, қор 
қанчалик ноқулайликлар 
келиб чиқармасин, унинг 
кўп ёғиши кони фой-
да. Халқимиз ризқнинг 
улуғлигига мензайди бу 
табиат неъматини.
Барчанинг эсида бўл-

са керак. Ўтган йили энг 
иссиқ қиш бўлганди. 2021 
йилнинг декабри Ўзбекис-
тоннинг 20 йиллик тарихи-
да “энг илиқ йил” сифатида 
эътироф этилган. Бу йил эса 
кескин совуқ билан бош-

ланди, изғиринли кунлар 
“ўзини” ўтказяпти. 
Шу ўринда савол 

туғилади: бу йил қор 
кўп ёғишига умид бор-
ми? Албатта бор. Тўплан-
ган маълумотларга кўра, 
бу йил Марказий Осиёда 
қишки ёғингарчилик яхши 
бўлиши кутиляпти.
Германия Ер тадқиқот-

лари марказининг “Мар-
казий Осиёда сув” 
лойиҳаси раҳбари Аброр 
Ғофуровнинг маълумот 
беришича, бу йилги қишда 
ёғингарчилик унчалик 
муаммоли бўлиши кутил-
маяпти. Лойиҳа фаоллари 
қиш фасли қандай ўтаёт-

ганини спутник 
маълумотлари ёрда-
мида ўрганади. 
Ў з б е к и с т о н д а 

охирги ўн йилликда энг 
қаттиқ келган ва қор кўп 
ёққан қиш — 2007-2008 
йилларга тўғри келади. 
Қишда ёққан қор респу-
блика бўйлаб декабрь ойи-
нинг охиридан то фев-
ралнинг ўрталарига қадар 
сақланиб қолган, эриб кет-
маган. Қор қоплами 60-65 
кун сақланган. Ўша йилги 
қиш — охирги ўн йиллик-
даги энг қорли қиш бўлган.
Қорли кунлар қанчалик 

совуқ бўлмасин, унинг  
фойдалилигини ҳаммамиз 
яхши биламиз. Қорнинг 

ёғиши экотизим учун ўта 
муҳим ҳодиса ҳисобланади. 
Агар қор қопламлари бўл-
маганда, қуёш ҳарорати 
ерга 4-6 марта кўпроқ 
сингиган бўларди. Қор 
қопламлари мавжуд бўли-
ши ёки бўлмаслиги ер юза-
сининг исиши ва совишини 
назорат қилади.
Қор — ернинг мавсу-

мий циклининг бир бўла-
гидир. Унинг қиш фаслида 
ёғиши табиат мувозанати 

жойида бўлишини англа-
тади. Баҳорда алдамчи 
тарзда қиш пайти бошла-
ниб кетиши ва ортидан қор 
ёғиши каби ҳодиса куза-
тилса, табиатга зарари кат-
та бўлади.
Бундан ташқари, 

баҳор ва ёздаги сув 
миқдори қишда ёққан қор 
қопламига боғлиқ бўлган 
ҳудудлар борки, улар-
да қиш бўлмаслиги, яъни, 
қор ёғмаслиги келаётган 
деҳқончилик мавсуми-
да қурғоқчилик эҳтимоли 
борлигини билдиради. 

Ўзбекистон худди шундай 
ҳудудлардан ҳисобланади. 
Яъни, ёзда сувнинг танқис 
бўлмаслиги қишда қорнинг 
яхши ёғишига боғлиқ.
Марказий Осиёда 

сув шаклланиши асосан 
тоғларда қорлар тўплани-
шига боғлиқ. Минтақанинг 
асосий сув манбаси 
ҳам қор ва музликлар-
дир. Аммо кўп қисми қор 
ҳисобига шаклланади. Ўрта 
Осиёдаги тоғлар қишда 
ёққан қорлар эвазига ёз 
фасли учун сув сақлаш 
функциясини бажара-
ди. Агар ёғингарчиликлар 

қор кўринишида туш-
май қўйса, муаммо-
ли вазият пайдо бўли-
ши мумкин. Бунда 
ёғингарчиликнинг асо-

сий қисми ёмғир кўрини-
шида туша бошлайди ва 
тоғлардаги сувни ёз фасли 
учун сақлаш функциясини 
йўқотиши мумкин.
Дарҳақиқат, Марка-

зий Осиё ҳудудида бу 
йил қорнинг кўпроқ 
ёғишига умид бор. Кат-
та қисми қишлоқ хўжа-
лиги билан шуғулланиб, 
даромад топадиган Ўзбе-
кистон аҳолиси учун бу 
қувонарли, албатта.

Зилола ҒАЙБУЛЛАЕВА,
Тошкент.

Мамлакатимизда  логис-
тика соҳаси йилдан-йилга 
ривожланиб боряпти. 
Кўплаб тадбиркорлар ўз 
бизнесини шу соҳада олиб 
бормоқда. Рухилло  ҳам 2019 
йилда “Truck Profi ” масъу-
лияти чекланган жамияти-
ни ташкил қилиб, экспорт-
импорт хизматини ташкил 
қилди.
Катта машиналарда узоқ 

йўлга сафарга чиққан инсон-
нинг  на ўзида ва на уйи-
да ҳаловати бўлади. Йўл 
азоби, қийинчиликлари ҳар 
бир ҳайдовчига аён. Шунга 

қарамай ана шу масъулиятли 
касб эгалари Туркия, Россия, 
Литва, Латвия каби кўплаб 
давлатларга озиқ–овқат ва 
текстиль маҳсулотларини 
етказиб бериш хизматини 
амалга оширяпти. 
Айни пайтда “Truck Profi ” 

МЧЖ логистика хизмати 
учун 60 та машина ҳамда 
автомашиналарни таъ-
мирлаш ва сақлаш учун ўз 
автопаркига эга. Тадбир-
корнинг изланиш лари ва 
саъй-ҳаракатлари натижа-
сида 70 нафар бухоролик иш 
билан таъминланди. Ишчи-

хизматчилар учун барча 
шароитлар яратилган, иш 
ҳақи ўз вақтида тўланади. 

— Ҳайдовчилардан Зай-
ниддин Бозоров, Жума Боту-
ров, Маҳмуд Набиев, Алишер 
Бақоев ва Алишер Саъдул-
лаевлар анчагина тажриба-
ли. Улар билан корхонамиз 
ташкил қилингандан буён 
ҳамкорлигимиз бор, -дейди 
МЧЖ раҳбари. 
Жамоадошларинин г 

кўмаги ва бамаслаҳат иш 
кўриши туфайли Рухил-
лонинг бизнеси ривож-

ланиб боряпти. 2019 йил-
дан буён “Hamkobank” АТБ 
Бухоро филиалининг мижо-
зи ва доимий ҳамкори. Ўз 
навбатида банк корхона-
нинг молиявий кўмакчиси 
ҳамдир. 
Бугун иқтисодий ривож-

ланиш, тадбиркорлик йўна-
лишида ўз мавқеини сақлаб 
қолиш осон эмас. Бои-
си юқорида айтганимиз 
рақобат жуда кучли. “Truck 
Profi ” МЧЖ ана шу рақобатга 
тайёр.

Н. ТЎРАҚУЛОВА.

Чиндан ҳам шундай. Ҳозирги давр доим 
ҳаракатда бўлишни талаб этади. Ҳар бир соҳада 
рақобат ичра турмоқ учун билим, салоҳият, 
тадбиркорлик ва ташаббускорлик зарур. Бухоро-
лик Рухилло Очилов ана шундай ҳислатларга эга 
тадбиркорлардан. 

Шундан буён три-
котаж маҳсулотлари 
ишлаб чиқариш билан 
шуғулланаман. Юртимиз-
да қут- барака бор, хом-
ашё заҳираси мавжуд. 

Ўзимизда етиштирилган 
пахта толасидан тайёр-
ланган табиий, яъни халқ 
тили билан айтганда “хб” 
ки йим-кечаклар жуда 
харидоргир. Корхонамизда 

ана шундай маҳсулотлар 
ишлаб чиқаришни йўлга 
қўйганмиз.
Лойиҳа қиймати 80 

миллиард сўмни ташкил 
этган мазкур корхона фао-
лияти кун сайин ривож-
ланиб бормоқда. Ишлаб 
чиқариш дастгоҳлари Ита-
лия, Хитой ва Туркия дав-
латларидан  келтирил ган. 
Йилига 2,5 миллион дона 
трикотаж кийимлар, ҳар 
хил турдаги тайёр маҳсулот 
ва бўялган матолар ички 
бозордан ташқари Евро-
па ва қўшни республи-
каларда ҳам харидоргир. 
Йиллик ишлаб чиқариш 
ҳажми 7 миллион АҚШ 
долларни ташкил қилиб,  
45 фоизи экспортга йўнал-
тирилади.

— Тадбиркорлик-
ни ривожлантириш-
нинг ўзи бўлмайди, — 
дейди суҳбатдошимиз. 
— Иқтисодий камолот-
га етишиш инсондан катта 
куч ва ирода талаб этади. 
Айниқса, шижоат ва тавак-
калчилик бу борада жуда 

муҳимлигини тушуниб 
етдим. Яна фаолиятимизни 
ривожлантириш учун биз-
га молиявий кўмак зарур-
лигини ҳам... “Hamkorbank” 
АТБнинг Чирчиқ филиа-
лидан 1,5 миллион АҚШ 
доллари миқдорида кре-
дит олдик. Ана шу маблағ 
эвазига қаддимизни тикла-
дик, янги иш ўринлари 
яратдик, анчагина фой-
да топдик. Ўша кезларда  
“ана энди қўрқмасак ҳам 
бўлади. Чунки катта ишчи 
кучига эга бўлдик”, дея яна 
2 бор кредит олдик. Қисқа 
вақтда кредитларни сўн-
диришга эришдик. 

“Orzu teks”нинг юкса-
лишида банк фили-
алнинг ҳиссаси кат-
та. Банк мижозга, мижоз 
эса  банкка ишонади. Ана 
шу ишонч ҳамкорликни 
мустаҳкамлади.  

Йил охирлаб боряп-
ти. Дастлаб 10 нафар 
ишчи билан иш бош-
лаган “Orzu teks” МЧЖ-
нинг бугун иқтисодий 
салоҳияти юксалган. Айни 
вақтда корхонада 400 
дан зиёд чирчиқликлар 
иш билан банд. Ишлаб 
чиқариш ҳажми ортяпти. 
Жамоа ҳозирдан Янги йил 
режаларини тузиб бўл-
ди. Хусусан, “Hamkorbank” 
ҳамда давлат фонд 
жамғармалари томони-
дан ажратилаётган кре-
дит маблағларидан фой-
даланиб, ишлаб чиқариш 
ҳажмини ошириш, модер-
низация, маҳсулотлар 
турини кўпайтириш ва 
сифатни янада яхшилаш, 
жаҳон бозорида ўз ўрни-
ни топиш уларнинг бош 
мақсади. 
Нилуфар ЙЎЛДОШЕВА.

— 2006 йилда “Orzu teks” масъулияти чеклан-
ган жамиятини ташкил қилиб, тадбиркорлик 
фаолиятимни бошлаганман, — дейди жамият 
бош директори Шуҳрат  Худойберганов.

“HAMKORBANK”ÄÀÍ

* Россиялик миллиардер Михаил Прохоров 
талабалик пайтларида вогондан юк тушириб, пул 
топган. Кейинчалик собиқ Иттифоқ даврида урф-
га кирган замонавий “қайнатилган” жинсиларни 
ишлаб чиқарувчи фирма очган.

* “Гарри Поттер” асари муаллифи британия-
лик Жоан Роулинг дунёда адабиёт орқали мил-
лиард долларлаб пул топиш мумкинлигини исбот-
лаб берган илк адибадир. Таққослаб кўриладиган 
бўлса, Стивенг Кинг ўз асарлари учун 200 мил-
лион доллар олган. Жоан Гарри Поттер ҳақидаги 

илк асарини жуда қийин аҳволда, депрессияда ёзган. 
Уни эри қўлидаги ёш боласи билан ташлаб кетганли-
гидан, пулсиз қолган. У ёш сеҳргар ҳақидаги асари-
ни кўтариб, 12 та нашриётга борган, аммо улар асар-
ни чоп этишни исташмаган. Фақатгина "Bloomsbure" 
нашриётигина асарни олиб қолишга рози бўлган. 
Асар чоп этил гач, катта шов-шувларга сабаб бўлди. 
Орадан уч йил ўтгач, Америка нашриётлари ўртаси-
да Жоан Роулингнинг навбатдаги асарини чоп этиш 
ҳуқуқини қўлга киритиш бўйича аукцион ўтказилади.

* Google асосчиси, дунёнинг энг бой одамларидан 
бири ҳисобланган Сергей Брин дунёнинг ошкор этил-
маган энг чиройли миллиардерларидан бири деб тан 
олинган. 2013 йилда рафиқасидан ажрашгач, Сергей 
дунёнинг энг орзу қилинган бўйдоқларидан бирига 
айланди. Сергей Москвада совет олимлари оиласида 
дунёга келган, у беш ёшга тўлганда ота-онаси доимий 
яшаш учун Америкага кўчиб кетган.

* Швейцариялик IKEA  компанияси асосчиси, мил-
лиардер Ингвар Кампрад дунёнинг энг хасис милли-
ардери ҳисобланади.

Назрулло ҲАМРОЕВ.

МИЛЛИАРДЕРЛАР

Доим хушчақчақ юрадиган бу йигит эъти-
боримизни тортди. Олдинга интилиш, эртан-
ги кунга умид ва ишонч ҳаётдаги бош шиори. 
Шунданми кичик ютуқлардан ҳам қувонади. 
Омадсизлик унинг учун бегона сўз. Айтиши-
ча, инсон ҳамма нарсага ижобий кўз билан 
қараса натижа ҳам шундай бўлади.

— Дилмурод, қўшиқ  айтиб тураркан-
сиз?

— Ҳа (кулади). Бўш вақтларимда қўшиқ 
айтишни ёқтираман. Бу, албатта, қизиқиш. 
Ёшликдан давраларда қўшиқ айтиб ўрган-
ганман. Биринчидан, дам оламан, иккин-
чидан, стресс холатларнинг олдини олади. 
Буни ҳамма  синаб кўрса бўлади. Мен умуман 
стрессга тушмайман.

— Ишингизга ҳам фойдаси борми?
— Албатта. Мотивация беради. Айрим-

ларга ўхшаб тортинмайман. Агар яхши дав-
ра бўлса, қўшиқ айтишдан чарчамайман. Бу 
одамни бир хилликдан сақлайди. “Иш-уй-иш” 

қоидасини ёқтирмайман. 
Айниқса, кўпчилик билан 
ишлайдиганлар учун бу 
жуда муҳим. Қўшиқ янги 
фикрларни уйғотади. 

— Доим яхши кайфиятда 
юраркансиз?

— Тушкунликни ёмон кўра-
ман. Яхши кайфиятда юри-
шимни сабаби шу йўл билан 
атрофдагиларга ҳам хурсандчи-
лик улашаман. Ҳамма нарсани 
енгил қабул қиламан ва ўткинчи 
эканлигини ўзимга сингдираман.  
Табиатимда арзимас нарса учун 
ҳам асабимни бузиш йўқ. Бугун 
оғир бўлса, эртага енгил бўлишига 
ишонаман. Бир хатога йўл қўйсам 
ёки раҳбар койи са, буни тўғри 
тушунаман. Диққат бўлиш керак 
эмас. Ана шу хатони тузатсангиз  

хурсанд бўласиз.
— Адолатсизликка учрасангиз ёки 

кимдир сиз ҳақингизда нотўғри фикр бил-
дирса...

— Адолатсизликка даво ҳар доим вақт. 
Ҳеч қачон ким ҳақ, ким ноҳақ деб ортидан 
қувишга ўрганмаганман. Кимдир мен ҳақимда 
салбий фикр билдирса, бу унинг фикри. Қарши 
бориш шарт эмас. Қайтанга яхши тараф га 
ўзгартиришга ҳаракат қиламан.

— Дам олишни қандай ташкил этасиз?
— Стадионга бораман. Футбол асаб 

зўриқишидан сақлайди. Бақирганда шунақа 
маза қиламан. Чунки стадионда қолип бўл-
майди, ҳеч ким ҳалал бермайди.

— Қизиқчилик санъатига ҳам эътибор-
сиз эмассиз, шундайми?

— Нимасини айтасиз (ёзилиб кулади). 
Филиалимизнинг “ҚВЗ” жамоасида юришим-
ни сири ҳам мана шунда. Тўғри, бу йил ғолиб 
бўлмадик. Шунга қарамай кайфиятимиз яхши, 
изланишдамиз.

— Ҳозир кўпчилик китоб ўқимай қўйди. 
Сиз...

— Бу ибора мен учун эмас. 
Сўз бойлигини китобдан оламан. 
Пиримқул Қодировнинг “Юлдуз-
ли тунлар”ини қайта-қайта ўқийман. 
Муҳаммад Юсуфнинг шеърлари-
дан завқланаман. Яна кутуб хонамда 
ўндан ортиқ севган асарларим бор. 
Вақт топдим китоб дўконларини 
айланаман.

Табиат қўйнида сайр қилишга, 
тарихий жойларни кўришга 
қизиқаман. Шундай кезларда 
китоб менга энг яхши ҳамроҳ. 

— Сўнгги сўзингиз?
— Ҳаётга меҳр билан 

қарайлик. Асабийлашмаслик 
узоқ умр кўришнинг сири.

Акбаржон НАЗАРОВ
суҳбатлашди.

Дилмурод Зайлобитдинов 2013 йилдан буён “Hamkorbank” АТБнинг Қувасой филиалида 
ишлайди. Соҳа ходими сифатида ўрганишга арзирли томонлари кўп. Айниқса, мижозлар билан 
ишлаш да ҳамкасбларини унга ҳаваси келади. Ҳар қандай мижознинг кўнглига йўл топа олади.

СУҲБАТДОШ 
ҲАҚИДА:

1989 йил Фарғона 
шаҳрида туғилган.

2012 йил Фарғона 
политехника инсти-
тутини тамомлаган.

Оилалик, икки 
нафар фарзанди бор.

Унинг учун банкир-
лик яхши касб.

Оилада эркак киши 
етакчи бўлишини 
ёқлайди (зўравон эмас).

Ёшликдаги орзуси-
футболчи бўлиш.

Келажакдаги орзу-
си — қайсидир даражада 
раҳбарлик.

Саноқли кунлардан сўнг 2022 йил якунланиб, Янги Саноқли кунлардан сўнг 2022 йил якунланиб, Янги 
йил кириб келади. Бу байрам ҳар биримизга ўзгача йил кириб келади. Бу байрам ҳар биримизга ўзгача 
қувонч бахш этади, қалбларимизни эзгулик сари инти-қувонч бахш этади, қалбларимизни эзгулик сари инти-

лиш туйғуси билан тўлдиради. Сизларга сами-лиш туйғуси билан тўлдиради. Сизларга сами-
мий ҳурмат-эҳтиромимизни изҳор этиб, ушбу мий ҳурмат-эҳтиромимизни изҳор этиб, ушбу 
байрам билан муборакбод этамиз.байрам билан муборакбод этамиз.
Тилагимиз иқтисодиётимизни юксалти-Тилагимиз иқтисодиётимизни юксалти-

риш ва мижозларни қўллаб-қувватлашда бан-риш ва мижозларни қўллаб-қувватлашда бан-
кимиз янги марраларни эгалласин.  Янги йил ҳар кимиз янги марраларни эгалласин.  Янги йил ҳар 
бир оилага яхшилик, фаровонлик, бахт ва қувонч бир оилага яхшилик, фаровонлик, бахт ва қувонч 

келтирсин. Юртими-келтирсин. Юртими-
зда тинч лик ва осой-зда тинч лик ва осой-
ишталик ҳукм сурсин, ишталик ҳукм сурсин, 
осмонимиз мусаффо бўл-осмонимиз мусаффо бўл-
син!син!

AÇÈÇ ÂÀÒÀÍÄÎØËÀÐ, AÇÈÇ ÂÀÒÀÍÄÎØËÀÐ, 
ÊÀÄÐËÈ ÕÀÌÊÀÑÁËÀÐ!ÊÀÄÐËÈ ÕÀÌÊÀÑÁËÀÐ!

“HAMKORBANK” АТБ “HAMKORBANK” АТБ 
КАТТАҚЎРҒОН  УНВЕРСАЛ КАТТАҚЎРҒОН  УНВЕРСАЛ 
БАНК ХИЗМАТЛАРИ ОФИСИ БАНК ХИЗМАТЛАРИ ОФИСИ 

ЖАМОАСИ.ЖАМОАСИ.

Агар уйингизда китоб учун 
жавон бўлмаса, сиз билан 
суҳбатлашиш бефойда ва мен 
буни рад этаман.

Терри ПРАТЧЕТ.
* * *

Китобнинг бизга ўргата-
диган энг улкан сабоғи тўғри 
сўзликдир.

Томас ЖЕФФЕРСОН.
* * *

Кўп ўқигани боис дунё уни-
ки эди.

Бетти СМИТ.
* * *

Аслида ҳеч қайси мебель 
китобчалик мафтункор эмас.

Сидней СМИТ.
* * *

Гапиришдан олдин ўйла.
Ўйлашдан олдин китоб ўқи.

Френ ЛЕБОВИТЗ.
* * *

Яхши китобларни ўқиш – 
дунёнинг энг доно кишилари-
нинг суҳбатида бўлиш демак.

Рене ДЕСКАРТЕС.
* * *

Қаердаки китоб ёқилса, 
кун келиб ўша ерда инсон ҳам 
ёқилади.

Генрих ГЕЙНЕ.
* * *

Яхши китоб – бу менинг 
ҳаётимдаги муҳим бир ҳодиса.

СТЕНДАЛЬ.

Дастлабки сабоқлардан сўнг  
савдогарлар тайёрлайдиган Бостон-
даги мактабда, Саксония (Германия)
даги нуфузли Гёттинген университе-
тида таҳсил олди. 

1850 йилда кичик Морган бизнес 
оламидаги илк қадамларини қўйди. 
Аммо биринчи қадам омадсиз бўл-
ди – Тинч океани почта-пароход 
компаниясининг  акциясини олди-
сотдисидан деярли бир минг дол-
лар зарар кўрди. Шунга қарамай у 
акциялар савдосида қатнашишдан 
воз кечмади.

1880 йилларнинг бошида у ўша 
даврнинг ноёб кашфиёти – Томас 
Эдисоннинг чўғланма лампасига 
қизиқиб қолди. Банкир Морган 
электрлаштириш лойиҳасига 
сармоя киритишга кириш-
ди. Американинг йирик 
шаҳарларини электрлашти-
риш истагига Эдисон хоҳиш 
билдирмади. Кашфиётчи-
ни фақат илмий изланиш-
лар қизиқтирарди, холос. 
Бу ҳолат Жон Морганни 
Edison Electric компаниясини 
рақобатчи Thomson & Huston 
фирмаси билан бирлаштириш-
га ундади. Бугунги кунда Морган 
томонидан 1892 йилда асос солин-
ган ва  General Electric номланган 
компания дунёдаги энг йирик элек-
тротехника концерни саналади. 

XX аср бошларида АҚШда янги 
даромадли йўналиш - пўлат қуйиш 
тармоғи ривожлана бошлади. Мор-

ган бозордаги рақобатни пасайти-
риш ниятида учта пўлат қуйиш  кор-
хонасини бирлаштирди ва қайта 
шакллантириб, ягона Federal Steel 
холдингни ташкил қилди. Орадан 
кўп ўтмай мазкур йўналишдаги 
деярли барча тармоқларнинг етак-
чисига айланди. У асос солган US 
Steel ҳозирда АҚШдаги энг йирик 
металлургия концерни саналади.

XX аср бошларида Жон Морган 
дунёнинг энг қудратли тадбирко-

рига айланди. Унинг молия-
вий салтанатидан йирик темирйўл, 
металлургия ва электротехника 
компаниялари жой олганди. У инсо-
ниятга наф келтирадиган тармоқлар 

истиқболини олдиндан кўра олар-
ди. Бироқ, даҳолар ҳам адашади, 
деганлар  ҳақ экан. Автомобилсоз-
лик билан шуғулланувчи General 
Motors компаниясини 1,5 милли-
он долларга сотиб олишни таклиф 
этишганда, у келганларни офисидан 
қувиб солади. Кейинчалик тармоқ 
шу даражада ривожланадики, ора-
дан 12 йил ўтиб, Морган тасавву-
ридаги “келажаксиз”  компанияни 
харид қилишга қудратли ишбилар-
моннинг бор бойлиги ҳам етмай 
қолади. Шунга қарамай  дунё-
нинг “манаман” деган милли-
ардерлари ҳам унинг раъйига 
қарши боришолмасди. 
Ж. Морган 1913 йил-

да вафот этди. Бугунги кун-
да унинг оилавий сулоласи 
АҚШнинг юзга яқин корпора-
цияси, чунончи General Electric, 

Procter & Gamble, Coca-Cola каби-
ларга эгалик қилмоқда. Дунёнинг 
энг йирик мазкур молиявий гуруҳи 
томонидан 1,5 триллион долларга 
яқин маҳсулот ишлаб чиқариляпти, 
хизматлар кўрсатиляпти. 

Ҳалимжон ТОҲИРОВ 
тайёрлади.

Жон Морган 1837 йилда АҚШнинг Хартфорд шаҳарчасида туғилди. 
Болалигидан соғлиғи заиф Жоннинг келажакда таниқли молиячи бўлиб 
етишишида табиатан жиддий ва қаттиққўл отаси катта роль ўйна-
ди.  У ёлғиз фарзандига нисбатан жуда талабчан бўлиб, ўғил бола 
хаста бўлишига қарамай, ҳар доим ва ҳамма жойда биринчи бўлиши-
ни таъкидларди. Бу ҳол боланинг келгусида характерининг шаклла-
нишида муҳим аҳамият касб этди.

ЖОН 
МОРГАННИНГ 

МАШҲУР ИБОРАЛАРИ
* Агар хоҳлаган нарсангизни 

сотиб олсангиз, қанча туриши ҳақида 
ўйламай, ўз билганингиздан қолмасангиз – 
сиз бойсиз. 

* Агар қайиқни тасарруф этишга йилига 
қанча харажат кетиши хусусида сўрагудай бўл-
сангиз, демак уни сизнинг чўнтагингиз кўтарол-
мас экан.

* Ҳордиқ олиш зарур. Мен йиллик иш 
ҳажмини ўн икки эмас, тўққиз ойда бажара 
олишим мумкин.

* Инсон ўз ҳаракатлари учун ҳар 
доим иккита тушунтиришга эга: 

бири - муносиб,  бошқаси 
эса ҳақиқий.

ЕР ШАРИНИ ЎН 
МАРТА АЙЛАНАДИ
Асалари ҳашаротлар 

ичида озуқа учун гул шира-
си (нектар) йиғадиган яго-
на жонзотдир. Уни кўпчилик 
фақат асал ишлаб чиқаради, 
деб ўйлайди. Аслида бу 
унинг вазифаларидан бири. 
Бундан ташқари, гулларни, 
ўсимликларни чанглатувчи 
ҳам ҳисобланади. Асалари-
нинг иштирокисиз кўплаб 
ўсимликлар мева бермайди.
Худди чумолига ўхшаб 

ижтимоий ҳашаротдир. 
Унинг тузилиши, иш фаоли-
яти ва меҳнатининг маҳсули 
ақлни лол қолдирадиган 
даражада.
Бир томчи шира йиғиш 

мақсадида мингдан ортиқ 
гулларга қўнади. У гул-
га қўниб нектарни сўриб 
бўлгач, ўзидан бир бел-
ги қолдиради. Токи унинг 
шериклари ўша гулга қўниб, 
нектар излаб вақтлари кет-
масин.
Юз грамм нектар йиғиш 

учун миллион-
тача гулга қўнади. 

Бир килограмм асал 
тўплаш учун эса асалари 
тахминан бир неча юз минг 
километр масофани босиб 
ўтади. Бу эса Ер шари атро-
фини тахминан ўн марта 
айланиб чиқишга тенгдир.
Юксиз асалари учаётган 

пайтда тезлиги соатига 65 

километрга етади. Агар нек-
тарни кўтариб олган бўлса, у 
ҳолда унинг тезлиги соати-
га 30 километрга пасаяди. 
Асалари олиб кетаётган 
нектарнинг оғирлиги 
танасининг учдан 
бирига тенг кела-
ди. Бу бир тонналик 
машина 300 кило-
грамлик юкни олиб 

кетаяпти, деганидир.
Нектарни олиб, ини-

га қайтар экан, йўлда нек-
тарни асалга айлантириш 
бўйича ўта мураккаб кимё-
вий амалиётларни бажара-
ди. Инига етиб боргач, қайта 
ишлов берилган маҳсулот 
яна қайта ишланиб, соф 
асал ҳолига келтирилади.

МАЛИКА 
АСАЛАРИ

Асаларилар оиласи-
да малика ари бўлади. У 

бошқалардан ҳажмининг 
катталиги билан ажра-
либ туради. Малика асала-
ри баҳор фаслида ҳар куни 
мингтадан то иккимингтага-
ча тухум қўяди. Ақлни лол 
қолдирадиган ҳодисалардан 
яна бири шуки, ушбу мали-
ка ари малика аричаларни 
бир жойга, эркак аричалар-
ни яна бир ўринга, урғочи 
аричаларни эса бошқа жой-
га тухум шаклида қўяр экан.
Урғочи арилар орасида 

маликага хизмат қиладиган, 
унга таом келтириб туради-
ган “оқсоч” арилар ҳам бор. 
Баъзи арилар маликалари-
га шоҳона таом сифатида 
гул чанги йиғиб келадилар. 
Агар малика ари ўлса, инда 
тартибсизлик ва заифлик 
юзага келади. Малика асал-
ари инсонни чақмайди. 
Эркак асалариларнинг 
вазифаси — маликалар-
ни уруғлантириш, урғочи 
асалариларнинг вазифаси 
хизмат қилиш, маликанинг 
вазифаси тухум қўйишдир.

НАЗРУЛЛО.

КИТОБ — КИТОБ — 
ХАЗИНАХАЗИНА

рга етади. Агар нек-километрДунё мўъжизаларга тўла. Атрофга қаранг, 
борлиқдаги ҳар бир мавжудот ўзига хос яратил-
ган. Ҳатто, бир кишининг бармоқ изи иккинчи бир 
одамнинг бармоқ изини такрорламайди. Шуни-
си ҳам борки, ҳамма мўъжизани ўзича англайди. 
Кимгадир ноёб кўринган нарсалар, ким учундир 
оддийдек туюлиши мумкин. Аммо ҳаётда шун-
дай митти жонзотлар борки уларнинг ақли ва 
тиришқоқлигига, ҳатто олимлар ҳам тан бер-
ган. Жумладан,  митти мўъжиза-асалари  ҳақидаги 
маълумотларни ҳаммамиз ҳам билмаймиз.

ИЛЛАТ ИЗЛАГАНГА...
Анча йиллар бўлди. Мени ишдан 

бўшатишга уриндилар. Бунинг бошида 
турганлардан бирига бир оғизгина сўз 
дедим:

- Ёдингиздан чиқмасин, ҳақлигимни 
биламан ва Аллоҳ мени асрайди! Мени 
йўқотаман, деганларнинг ўзлари даф 
бўлмаса эди, дея қўрқаман...
Иттифоқо, орадан ҳеч вақт ўтмай, 

унинг устидан ёзишди. Ишдан олинди. 
Кейин у менинг ўша гапимни ҳаммага 
овоза қилиб юрди. Гўёки бу ишларнинг 
устида мен турганмишман...
Аслида билмайдики, “иллат излаганга 

иллатдир дунё”, деганлари шу эканини!..

• Қондаги гемогло-
бин миқдорини оши-
риш учун – ярим пиёла 
анор, хом лавлаги, 
қизил сабзи шарбати-
га бир ош қошиқ асал 
солиб аралаштириб 
наҳорга ичилади.

• Хафақон касалли-
гида – аччиқ ва нордон 
анорнинг сувини тенг 
миқдорда олиб, 15 кун 
3 маҳал 50 граммдан 
ичилади.

• Қувват бўли-

ши учун – аччиқ анор 
сувини 10 кун 3 маҳал 
оч ҳолда 50 граммдан 
ичилади.

• Қувватлантирувчи 
сифатида – анор шар-
бати радиактив мод-
далар ва компьютер 
билан ишлайдиганлар-
га, операциядан ке йин 
қувват бўлиши учун 
тавсия этилади.

• Ангинада, стома-

титда ва бошқа оғиз 
бўшлиғи хасталик-
ларида – анор 
пўстидан тайёр-
ланган дамлама 
ёки меваси шарба-
ти билан оғиз чайилса 
самарали даволайди.

• Ҳомиладор аёл-
ларнинг – анор 
меваси дан ейишлари 
туғилажак болада юрак 
хасталиклари, бош мия 

нуқсонларининг олди-
ни олади.

• Асабийлашишда, 
хавотир, уйқусизликда 
– анор меваси ораси-
даги пардани қуритиб, 
гиёҳли чойга қўшиб 
ичилса, ёрдам беради.

Дарвозадан кириб борар-
канман, сўрида ўтирган ота-
онамни кўриб, кўзларим 
қувнаб кетди, уларнинг иккиси 
“ие келинг, ўқитувчи қиз, қайси 
шамоллар учирди?”, дея қарши 
олишди. Қўлимдагиларни  
қўярда-қўймай ишим кўпли-
гидан нолий кетдим. Гапи-
раётиб уларнинг кўзларида 
раҳмдиллик ҳиссини сездим

— Шунақа меҳнаткаш, эл 
корига ярайдиган қилиб тарбия-
лаб қўйгансизларда, 
қизингиз ҳаммага 
керак, - дея фахр - 
ифтихор улашган-
дек бўлдим. 

Онам ошхона томон шош-
ди, дадам эса жойига яхши-
лаб ўтириб олиб, суҳбатимни 
тинг лашга тайёр турарди. Мен 
эришган ютуқларимни ата-
йин бўрттириб сўзлардим, чун-
ки, бу ҳикояларимдан дадамни 
кўнгли яйраб, кўзлари ёшла-
нишини билардим ва уни 
беркитмоқчи бўлиб, иссиқ чой 
ичишга шошиларди. Доимги-
дек худдики чойни иссиғидан 
кўзлари ёшланганини кўрсат-
гандай бўлиб, сўнг бир йўталиб 
менга юзланди. 

— Сендан кўнглим тўқ, 
ишинг яхши, касбингни сева-
сан, — деди.  Онам овқат олиб 
келатуриб суҳбатга қўшилди.

— Болларинг яхшими, ўғлинг 
телефон қиляптими? 
Шу сўзлардан сўнг дадам яна 

менга термулиб, ўғлим ҳақидаги 
ҳикояларимни эшитишга шай 
турарди. Мен ҳикояларимни 
янада бўрттириб сўзлар экан-
ман, улар кўзидаги қизиқиш ва 
қувончни кўриб, хурсанд бўл-
дим. Бу дилхуш ҳислар мен учун 
дунёдаги энг қиммат онлар эди 

шу дамда. 
Гапдан бироз тиниб, сингил-

ларимдан қай бири келди ёки 
бугун ким келади, деб онамга 
юзландим. Волидам қайси бири 
телефон қилгани-ю, қай бири-
нинг боласи оғригани ҳақида 
ҳисобот бера бошлади. Дадам 
астагина хаёллари оғушида 
сўритокдаги узумларга тикил-
ганча ўз оламига йўл олди. Мен 

четдан терму-
либ падарим-
ни кузатар ва 

қандай орзулар қилаётганини 
билгим келар эди.
Кун қорайди... Шом намози-

нинг азони эшитилди. Энди мен 
борай, дейишимни биламан, 
онам ошхонага чопиб, елим 
халтага нималарнидир солиб, 
ёнимга келди: “болларинг-
га, куёвимга насиба олиб кет-
гин”. Ўзинглар ейсизлар, десам 
“ол-ол” дея қўлимга тутқазди. 
Ортимдан кузатиб кўчага 
чиқишди. Уларнинг иккиси-
ни юзларидан ўпиб, “яхши ўти-
ринглар” дея шошиб уйимга 
жўнадим. Кўча охирига бориб 
ортимга қарасам, ҳамон менга 
қараб туришган экан.
Бугун якшанба, дам олиш 

куни. Эрта тонгдан ўз-ўзимга, 
“ишга тушди машина, ғайрат 
қилинг ўртоқлар!” дея (ёшлик-
даги машҳур шеърни сўзлари-
ни эслаб) уй юмушларига кири-
шиб кетдим. Шоша-пиша барча 
ишларни тугатиб бўлибман.

—Дадаси бугун онамникига 
бориб келсам майлими? Икки 
ҳафта бўлиб кетибдия кўрмага-
нимга. Дадамга тўплаб қўйган 

суюнчиларимни айтиб, бир 
ёзилиб келай? — дедим турмуш 
ўртоғимга.

— Ҳа майли, борсанг бора-
вер. Агар тез тайёрлансанглар, 
ўзим ташлаб келаман. Кўнг-
лим ёришиб кетди. Хурсанд-
лигимдан ҳар доимгидан тез 
кийи ниб, отландим. Йўл-йўла-
кай бозордан ота-онам яхши 
кўрадиган ширинликлардан 
олдим.
Катта кўчадаги осма кўприк-

ка яқинлашганимизда телефон 
қўнғироғи хаёлларимни бузди. 
Иккинчи синглим:

— Ҳа, Дилафруз, яхшими-
сан? Дадамларникига кетяпман, 
юр сен ҳам.

— Опа қаердасан? Дадам, 
дадам..., -дея такрорларди 
титроқ овозда. 

— Нима деяпсан, тушунма-

дим?
— Дадам, дадам ўўўтииб 

қолибди!!! 
Қулоқларимга ишонмас-

дим. Кўз олдим қоронғулашиб, 
бошимга кимдир гурзи билан 
ургандай бўлди. 

...Барча маросимлар жуда 
тез, худди туш сингари ўтиб 
кетди. Меҳр косам синиб, 
ёрилгандай. Дадам бори-
да ҳовлимиздан  гулзор каби 
иффорни, ёз каби тафтни ҳис 
қилардим. Энди эса барглари 
сарғайиб, кузнинг совуқ ҳавоси 
ҳукмрондек, гўё.
Йўқлаб келувчилар сомса, 

мантилар олиб келдилар, худ-
ди дадам шу таомларни яхши 
кўришини билгандек. Онам бир 
нуқтага тикилиб, узоқ ўтиради-
ган одат чиқариб олдилар. Бу 
бизни қўрқитарди. Беш синг-
лим билан волидамни ёнида 
навбатчилик қиладиган бўлдик. 
Кўнгилларини қанчалик олишга 
ҳаракат қилмайлик, уддасидан 
чиқолмасдик. Онам шўрлик 
ярим асрдан кўпроқ бирга яша-
ган умр йўлдошининг меҳрини 
биз фарзандлари кўзларидан, 
сўзларидан, укамнинг юриш-
туришларидан қидирарди. 
Ёлғизгина укам бирдан улғайиб 
қолгандек, гўё...

Феруза  РУСТАМОВА,
Андижон.

Нажмиддин  ИКРОМИЙ.

МЕН БИЛГАН 
ҲАҚИҚАТЛАР
БЕҲУДА 

ЎТГАН УМР
Ота-онаси ҳаёт 

бўла туриб, уларнинг 
хизматини қилиб, 
дуосини олмаган 
одамларнинг умри 
беҳуда ўтибди, десам, 
ишонаверинг. Чун-
ки, ундайлар Жан-
натнинг калитини 
қўлига олиш имкони-
дан маҳрум бўлишяп-
ти-да! 
Эҳ, менда шу 

имконият бўлганда-
ми?.. 

ТААЖЖУБ...
Ҳар куни ё ер 

сотган ушланади, 
ё пора олган... 
Таажжуб! Ҳеч 

қачон ўз виждо-
нини сотган одам 
у ш л а н г а н и н и 
кўрмадим-а!..
Ўзи шунақа – 

киши билмас иш 
қилаётганлар ҳеч 
қачон қўлга туш-
майди-да!

КИМ НИМАНИ 
ТУШУНДИ?

Қайсидир шогирдим ўз шогирдидан 
нолиганини менга айтиб келишди.

-У ҳар кун ойнага қарармикин, - деб 
савол бердим айтувчига.
У тушунмади. Мен тушунтиришга урин-

дим.
-У ҳар куни ойнага қараганида, кеча 

ким эдию, бугун ким бўлганини кўрарди... 
Бугунги кунларга қандай ва кимлар воси-
тасида етиб келганини ҳам ёдга оларди... 
Ҳеч бўлмаса, ўтмишни унутиб, порлоқ 
келажак қуриб бўлмаслигини тушунар-
ди!..
Шундан сўнг суҳбатдошим елка қисди. 

Билмадим, у ниманидир тушундими, ё 
бўйни қичишдими?..

УЛАРНИНГ ТУПРОҒИ УЛАРНИНГ ТУПРОҒИ 
БОШҚА...БОШҚА...

Бир ҳамкасбимиз туйқусдан менга 
савол бериб қолди:

-Нега шогирдларингиз сизга ўхшаш-
маган?

-Қаери менга ўхшаши керак, - сўра-
дим ўз навбатида. – Уларнинг тупроғи 
бошқа ердан олинган-ку...
Ҳамкасбим тушундим, дегандай, 

мийиғида кулиб қўйди.

...Ишдан кеч чиққанимга қарамай юрагимни ташвиш-
лардан бўшатай деб ота-онам ҳовлиси тамон шошдим. 
Яқинлашган сайин чарчоқ ўрнида ширин меҳрни туйдим. 
Кўнглимни осуда, ёқимли бир ҳис эгаллади.

ХАЛҚ ТАБОБАТИДА:

Чўлнинг ўртасида 4000 йил-
дан бери бузилмасдан, ифлос-
ланмасдан, сувўтлари босмай 
оқаётган илоҳий чашма ҳар 
йили Ҳаж ва Умра учун келган 
миллионлаб мусулмонлар-
ни сув билан таъминламоқда. 
Унинг пайдо бўлиш тари-
хи, неча юз йиллардан бери 
ҳожилар чанқоғини қондириб 
кела ётгани, манбаси-
нинг асли қаердан экан-
лиги ва шунга ўхшаш бир 
қанча сиру синоатлари 
ҳали-ҳануз  Ғарб ва Шарқ 
олимлари томонидан 
ўрганилмоқда, илмий йўл-
лар билан асосланмоқда.
Манбаларда айтили-

шича, Замзам суви ер 
сатҳидан 3,2 метр паст-
ликда жойлашган бўлиб, ўзи-
га хос мўъжизага эга. Агар  
унинг сувини 24 соат давоми-
да бетиним, сониясига 8000 
литрдан насос ёрдамида тор-
тиб олинса,  сатҳи 13,41 метр 
чуқурликка тушиб кетади.
Сувни тортиб чиқа риш тўх-

татилса, 11 дақиқа давоми-
да сув 4 метр чуқурликкача 
кўтарилади. Сониясига 8000 
литр дегани дақиқасига 
480 000 литрга тўғри кела-
ди. Дақиқасига 480 000 литр 
эса соатига 28 000 000 литрга 

тенг бўлади. Бу кўрсаткични 24 
соатга кўпайтирсак, 691,2 млн. 
литрга етади.
Бундан келиб чиқа дики, кун 

давомида, яъни 24 соат бети-
ним сувни тортиб олинган-
да 690 млн. литр олинади ва... 
қандайдир 11 дақиқа ичида 
қайта тикланади. Бунда икки-
та мўъжизани кўриш мумкин: 

биринчиси Замзам суви тез-
ликда тўлиши бўлса, иккинчиси 
Аллоҳ таоло ҳаддан ташқари 
кучли, ернинг нам сақлайдиган 
қатламини яратиб қўйганки, у 
сувни меъёрда ушлагани учун 
Замзам меъёридан ортиб кет-
майди. Бир тасаввур қилиб 
кўринг- а, агар  унинг суви шу 
тарзда кўпаяверса, бора-бора 
бутун дунёни сув босган бўлар 
эди.
Замзамнинг ҳам луға-

вий маъноси шуни англата-
ди, яъни, “Тўхта-тўхта!” (Хожар 

онамиз  (Иброҳим (а.с.) аёлла-
ри) сувга қараб шундай деган-
лар). “Зимам” – арабча сўз 
бўлиб,  аслан юган маъносини 
билдиради, юганни эса жони-
ворларни тўхтатиш учун фой-
даланилади. Замзам сувининг 
ранги ва ҳиди бўлмаса-да, 
унинг беқиёс таъми ва шифо-
бахш хусусиятлари бор.

Расмий маълумотларга 
кўра, бу йилги Ҳаж вақтида 
Масжидул-Ҳаромда 12 
миллион литр Замзам суви 
тарқатилган. Масжидда-
ги Замзам булоғи бўли-
ми бошлиғи Абдулраҳмон 
Ал-Заҳронининг таъкид-
лашича, булоқ сувлари-
нинг жами ҳажми 990 000 
литри 330 мл. хажмдаги 

3 миллион қадоқ (бутилкага) ва 
11 миллион литри 40 литрлик 
25 000 қадоққа (катта баклаж-
каларга) қадоқланган.
Мутасаддиларнинг қўшим-

ча қилишича, 1150 ишчи 
шиша тарқатишга ёрдам бер-
ган. Зиёратчиларни сув билан 
таъминлаш учун масжид атро-
фида 80 та ақлли арава ва 
сув тарқатувчи роботлар ҳам 
ишлатилган.

Ш. РАҲМОНОВ 
тайёрлади.

Дунёда муборак нарсалар кўп. Улар Яратган-
нинг ўзига хос илм ила вужудга келиб, даврлар оша 
инсоният манфаатларига хизмат қилиб келяпти. 
Айтиш жоизки, айримларининг сири ҳали ҳамон 
мавҳум. Бундай муборак неъматлар сайёрамизда 
бисёр. Ана шулардан бири Маккаи Мукаррамада-
ги Ҳарам ҳудудида жойлашган Замзам қудуғидир. 
Унинг суви барча мусулмонлар наздида муқаддас 
сув ҳисобланади. Дини Ислом таълимотлари-
га кўра, Замзам булоғини Аллоҳ таоло Исмоил 
алайҳиссалом ва унинг онаси учун чиқариб берган. 
Айниқса, ҳожилар ва умра зиёратчилари учун бу 
сувнинг аҳамияти катта. Расулуллоҳ (с.а.в) деди-
лар: “Ер юзидаги энг яхши сув Замзам сувидир. У 
тўйимли таом ва касалликдан шифодир”.

Ёруғ олам синоатлари

ЗАМЗАМ СУВИНИНГЗАМЗАМ СУВИНИНГ 
“Зумазим”, “Барака”, “Зумазим”, “Барака”, 

“Муборака” “Барра”, “Бушро”, “Муборака” “Барра”, “Бушро”, 
“Мактума”, “Ҳарамийя”, “Мактума”, “Ҳарамийя”, 

“Ракзату Жибрийл”, “Ракзату Жибрийл”, 
“Сиқоятул ҳож” каби “Сиқоятул ҳож” каби 

йигирмадан зиёд номи бор.йигирмадан зиёд номи бор.

Биринчидан, агар ўқувчи 
қизил рангдан доимий 
равишда фойдаланса, кўз тез 
чарчаб қолади ва бу ўқувчига 
салбий таъсир кўрсатади. 
Шунинг учун ҳам ўқитувчилар 

қизил ручкадан фойдаланади. 
Иккинчидан, табиатан 

қизил ранг хатолик, яъни, 
салбий маънони англата-
ди. Шунинг учун ҳам све-
тофорнинг қизил ранги 

тўхташни англатади, дастур-
лардаги хатолик ҳам қизил 
рангда берилади. Қизил ранг 
инсонда салбий ҳиссиётларни 
уйғотади.

КОЙИШ ВА МА+ТАШ
Шундай қилишга лойиқ топилган ҳодиса рўй 

берган заҳоти койиш ёки мақташ керак. Дарҳол. Акс 
ҳолда ходим тушунмайди. Ақли билан-ку тушунади, 
аммо организмига сингмайди. Анча вақт ўтиб кет-
гандан кейин ҳодисани кавлаштиришнинг ҳеч ким-
га кераги йўқ.

Ходим билан яккама-якка қолибгина уни ури-
шиб бериш мумкин. Бўлмаса, бошқаларнинг ҳам 
кўнглини, кайфиятини бузасиз. Агар ходим беайб 
бўлса, янглиш койиган бўлсангиз, мулзам бўлиб 
қолишингиз тайин. Лидер деб кейин сизни асло тан 
олишмайди.
Мақтовни эса барчанинг кўз ўнгида, гувоҳлигида 

айтиш керак. Аслида ижтимоий исбот ва намуна 
қилиб кўрсатиш мақтовдан анча муҳим  ва устун 
туради. Кўп мақташ, жиддий койиш керак.

ХОДИМГА "ОТГУЛ" КЕРАК БЎЛСА...
Агар ходим бундан фойдаланиб, суиистеъмол 

қилмайдиганлардан бўлса, ҳар доим қўйиб юбориш 
керак. Ҳар бир одамнинг ўз ўлчов ва мезонлари 
бор. Иш вазифаларидан анча муҳим бўлган нарса-
лар кўп. Қизиғи, одамнинг ўзига қўйиб берсангиз, 
суиистеъмол қилиш ҳолатлари деярли учрамайди.

МУКОФОТ
Негадир барча ходимлар раҳбар мукофот пули 

тўлашга мажбур деб ўйлашади. Афсуски, унга сазо-
вор бўлиш кераклиги кўпчиликнинг эътиборидан 
четда қолади. Мукофот пули фақат ишнинг натижа-
си, ҳажми, ўлчами билан боғлиқ бўлиши керак. 
Агар ходимларнинг иши самараси кўрсаткичла-

ри мавжуд бўлмаса, у янгича, ностандарт натижа-
ларга боғлиқ бўлиши мумкин. Ходимлар мукофот-
ни кутиб ўтиришлари эмас, унга сазовор бўлиш учун 
ҳаракат қилишлари жоиз.
Тарбиявий аҳамиятга эга бўлмаган мукофот сиз-

га ҳеч қандай фойда келтирмайди. Аммо байрам 
арафасида ходимларнинг кайфиятини кўтариш учун 
пул мукофотлари топшириш бундан мустасно.

ХОДИМ ХАТОГА ЙЎЛ +ЎЙСА...
Ҳар қандай хатонинг ярми ходимники, қолган 

ярми раҳбарники. Ходим хато қилган-у, бошлиқ 
“оппоқ” бўлган ҳолат деярли ҳеч қачон юз бермай-
ди. Чунки, ҳамма нарсадан бохабар бўлиш, майда 
деталларигача назорат қилиш бевосита раҳбарнинг 
иши.
Тасаввур қилиб кўринг: масалан, агар экипаж 

бошлиғи бўлсангиз, иккинчи учувчи хато қилган 
тақдирда иккалангиз ҳам вазият қурбонига айлан-
ган бўлардингиз. Командир барчанинг ишини 
бошқаради.

Фозила АШУРОВА.

Раҳбарнинг ходимларини қандай 
бошқаришига қараб, унинг етакчилик, лидер-
лик ва умуман бошқариш қобилиятига баҳо 
берса бўлади. Қўл остидаги ишчилар билан 
муносабатни тўғри йўлга қўйиш бутун ком-
паниянинг муваффақиятини, ишнинг унум-
дорлигини таъминлаб беради. 

ХОДИМЛАР БИЛАН 
ИШЛАШДА

Ўқитувчилар нимага қизил рангли ручкадан 
фойдаланади?

Ўқитувчилар хатоларни текширганда ёки 
баҳолаганда анъанавий тарзда қизил рангли 
ручкадан фойдаланишади. Бу анъана 4000 йил 
олдинги Миср иерог лифларида ҳам кузатилган. 
Лекин нима учун айнан қизил ранг?


